
MESAZH | SHENJTERISE SE TIJ
BENEDIKTI XVI
PER DITEN XXIll BOTERORE TE RINISE

«Do té merrni fuqiné e Shpirtit Shenjt,
i cili do té zbresé né ju dhe ju do té béheni déshmitarét e mi» (Vap 1, 8)

Té dashur té rinj!
1. Dita XXIll Botérore e Rinisé

Kujtoj gjithnjé me gézim té madh gastet e ndryshme qé kaluam sé bashku né Kéln, né gusht té vitit
2005. Né fund té atij manifestimi té paharrueshém besimi dhe entuziazmi, gé mbetet i pashlyer né
shpirtin tim dhe né zemrén time, ju ftova pér takimin e ardhshém gé do té mbahet né Sydney, né
2008. Do té jeté kjo Dita XXIIl Botérore e Rinisé me temén: «Do té merrni fuqiné e Shpirtit Shenjt, i
cili do té zbresé né ju dhe ju do té béheni déshmitarét e mi» (Vap 1, 8). Filli pércjellés i pérgatitjes
shpirtérore pér takimin né Sydney éshté Shpirti Shenjt dhe misioni. Nése né 2006 jemi ndalur pér
té pérsiatur mbi Shpirtin Shenjt si Shpirt i sé vértetés, né 2007 do té pérpigemi ta zbulojmé mé
thellé si Shpirt té dashurisé pér té ecur mé pas drejt Dités Botérore té Rinisé té 2008, duke
reflektuar mbi Shpirtin e forcés dhe té déshmisé, qé na jep guximin pér té jetuar Ungjillin dhe pér
ta shpallur. Pra éshté digcka themelore qé secili prej jush, té rinj, né bashkésiné e vet dhe me
edukatorét e vet, t& mund té reflektojé mbi kété protagonist té historisé sé shpétimit qé éshté
Shpirti Shenjt ose Shpirti i Jezusit, pér té€ mbérritur kéto géllime té larta: t&€ njohim identitetin e
vérteté té Shpirtit para sé gjithash duke dégjuar Fjalén e Hyjit né Zbulesén e Biblés; té jemi té
vetédijshém qartazi pér praniné e tij aktive t&€ vazhdueshme né jetén e Kishés, né veganti duke
rizbuluar se Shpirti Shenjt paraqitet si “shpirti”, fryma jetésore e jetés sé krishteré, falé
sakramenteve té fillesés sé krishteré — Pagézimit, Pérforcimit dhe Eukaristisé; t& béhemi késhtu té
afté té pigemi né kuptimin e Jezusit gjithnjé mé té thellé e t& hareshém dhe, njékohésisht, té
realizojmé njé aktualizim té frytshém té Ungjillit né agimin e mijévjecarit té treté. Me kété mesazh
uné déshiroj t'ju jap njé udhé pérsiatjeje pér t'u thelluar gjaté kétij viti pérgatitor, né té cilén té



vértetoni cilésiné e besimit tuaj né Shpirtin Shenijt, ta rigjeni nése e keni humbur, ta shijoni si
shoqéri té Atit dhe té Birit Jezu Krisht, pikérisht falé veprés s& domosdoshme té Shpirtit Shenit.
Mos harroni kurré se Kisha, madje njerézimi mbaré, gé éshté pérreth jush dhe gé ju pret né té
ardhmen tuaj, pret shumé nga ju, té rinj, sepse keni né vetvete dhuratén mé té larté té Atit,
Shpirtin e Jezusit.

2. Premtimi i Shpirtit Shenjt né Bibél

Dégjimi i vémendshém i Fjalés sé Hyjijit né lidhje me misterin dhe veprén e Shpirtit Shenjt na gel
ndaj njohurive t&€ médha dhe nxitése qé po i pérmbledh né pikat e méposhtme.

Pak pérpara ngjitjes sé tij né qiell, Jezusi u tha dishepujve: «Uné do ta dérgoj mbi ju Premtimin e
Atit tim» (Lk 24,49). Kjo u realizua ditén e Rréshajés, kur ata ishin t& mbledhur né lutje né
Cenakull me Virgjérén Mari. Ndikimi i Shpirtit Shenjt mbi Kishén gé po lindte ge pérmbushja e njé
premtimi té Hyjit shumé mé té lashté, té shpallur dhe té pérgatitur né té gjithé Besélidhjen e Vjetér.

Né fakt, gé né faqget e para Bibla flet pér shpirtin e Hyjit si pér njé frymé qé «endej pérmbi ujéra»
(khs Zan 1,2) dhe saktéson gé Hyiji népér hundé i futi njeriut frymén e jetés (khs Zan 2, 7), duke i
futur né kété ményré veté jetén. Pas mékatit origjinal, shpirti gjallérues i Hyjit do té shfaget disa
heré né historiné e njerézve, duke lindur profeté pér té nxitur popullin e zgjedhur gé té kthehet tek
Hyji dhe té zbatojé besnikérisht urdhérimet e tij. Né vegimin e njohur té profetit Ezekiel, Hyji e bén
té rijetojé me shpirtin e tij popullin e Izraelit, té paraqitur nga “eshtra té thata” (khs 37,1-14). Joeli
profetizon njé “ndikim té shpirtit” mbi té gjithé popullin, pa pérjashtuar askénd: «E pas kétyre —
shkruan Autori i shenjté - do ta ndikoj Shpirtin tim mbi ¢do njeri... Madje edhe mbi skllevér té mi -
burra e gra, né ato dité do ta ndikoj Shpirtin tim» (3, 1-2).

Né “kohén e caktuar” (khs Gal 4, 4), engjélli i Zotit i shpall Virgjérés sé Nazaretit se Shpirti Shenit,
“fuqia e Hyjit té Tejetlarté”, do té zbresé dhe do té shtrihet mbi té hija e tij. Ai gé ajo do té lindé do
té jeté pra i shenjté dhe do té quhet Biri i Hyjit (khs Lk 1, 35). Sipas shprehjes sé profetit Isaia,
Mesia do té jeté ai mbi té cilin do té ulet Shpirti i Zotit (khs 11, 1-2; 42, 1). Pikérisht kété profeci
rimerr Jezusi né fillim t& veprimtarisé sé tij publike né sinagogén e Nazaretit: «Shpirti i Zotit — tha
Ai mes habisé sé té pranishméve — éshté mbi mua sepse Ai mé shuguroi! Ai mé dérgoi t'u kumtoj
té vobektéve Ungjillin, t'u shpall robérve c¢lirimin, té verbérve dritén e syve; t'i IEshoj né liri té
ndrydhurit, t€ shpall vitin e hirit té€ Zotit» (Lk 4, 18-19; khs Is 61, 1-2). Duke iu drejtuar té
pranishméve, do t'ia veshé vetvetes kéto fjalé profetike duke pohuar: «Sot shkoi né vend kjo pjesé
e Shkrimit té shenijté gé e dégjuat me veshét tuaj» (Lk 4, 21). Dhe pérséri, para vdekjes sé tij né
kryq, do t'ia shpallé mé se njé heré dishepujve ardhjen e Shpirtit Shenjt, “Ngushélluesit”, misioni i
té cilit do té jeté ai i t&é déshmuarit dhe i mbéshtetjes sé besimtaréve, duke i mésuar ata dhe duke i
guar drejt sé Vértetés sé ploté (khs Gjn 14,16-17.25-26; 15,26; 16,13).

3. Rréshaja, pikénisje e misionit té€ Kishés

Mbrémijen e dités sé ringjalljes sé tij Jezusi duke iu shfaqur dishepujve «hukati mbi ta dhe u tha:
“Merrni Shpirtin Shenjt’» (Gjn 20,22). Me mé shumé forcé akoma Shpirti Shenjt zbriti mbi Apostuijt
ditén e Rréshajés: «Dhe, ja, papritmas, u ndie njé ushtimé nga qielli — lexohet né Veprat e
Apostujve — si shungullimé e erés sé forté dhe e mbushi té gjithé shtépiné, ku ata ishin. Atyre
atéheré iu dukén gjuhé, si té ishin prej zjarri. Kéto u ndané e zuné vend nga njé mbi secilin prej
tyre» (2, 2-3).

Shpirti Shenijt i ripértériu nga brenda Apostuijt, duke i veshur me njé fuqi gé i béri t& guximshém né
té shpallurit pa friké: «Krishti ka vdekur dhe éshté ringjallur!». Té cliruar nga ¢do friké ata fillojné té
flasin haptazi (khs Vap 2, 29; 4, 13; 4, 29.31). Nga peshkataré té frikésuar ishin béré mbrojtés
guximtaré té Ungjillit. Deri edhe armiqté e tyre nuk arrinin t& kuptonin se si njeréz «té thjeshté e té
pashkollé» (khs Vap 4, 13) ishin né gjendje té tregonin njé guxim té tillé dhe té duronin
kundérshtité, vuajtjet dhe pérndjekjet me gézim. Asgjé nuk mund t'i ndalte. Atyre gé mundoheshin
t'ua mbylinin gojén u pérgjigjeshin: «Ne nuk mundemi gé té€ mos flasim pér ¢cka kemi paré e
dégjuar» (Vap 4, 20). Késhtu lindi Kisha, e cila gé nga dita e Rréshajés nuk ka rreshtur sé
rrezatuari Lajmin e Miré «deri né skajin e botés» (Vap 1, 8).

4. Shpirti Shenjt, shpirt i Kishés dhe parim bashkimi

Por pér té kuptuar misionin e Kishé&s duhet té& kthehemi né Cenakull ku dishepujt géndruan sé
bashku (khs Lk 24, 49), duke u lutur me Mariné, me “Nénén”, né pritje t& Shpirtit t& premtuar. Tek
kjo ikoné e Kishés fillestare duhet té frymézohet vazhdimisht ¢do bashkési e krishteré. Pjelloria
apostolike dhe misionare nuk éshté parésisht rezultat i programeve dhe metodave baritore té
pérpunuara me mjeshtéri dhe té “frytshme”, por éshté fryt i lutjes sé parreshtur bashkésiore (khs
Pali VI, Thirrja. apost. Evangelii nuntiandi, 75). Frytshméria e misionit presupozon, pérvec késaj,
gé bashkésité té jené té bashkuara, té€ kené pra «njé shpirt e njé zemér té vetme» (khs Vap 4, 32),
dhe té jené té gatshme pér té déshmuar dashuriné dhe gézimin gé Shpirti Shenjt ndikon né
zemrat e besimtaréve (khs Vap 2, 42). Shérbétori i Hyijit Gjon Pali Il pati shkruar se para se té jeté
veprim, misioni i Kishés éshté déshmi dhe rrezatim (khs Enc. Redemptoris missio, 26). Késhtu
ndodhte né fillimet e krishtérimit, kur paganét, shkruan Tertuliani, ktheheshin duke paré dashuriné
g€ mbretéronte mes té krishteréve: «Shiko — thoné — si duhen mes tyre» (khs Apologetico, 39 § 7).

Duke pérfunduar kété shikim té shkurtér mbi Fjalén e Hyyjit né Bibél, ju ftoj té vini re se si Shpirti
Shenijt éshté dhurata mé e larté e Hyijit ndaj njeriut, pra déshmia mé e larté e dashurisé sé tij pér
ne, njé dashuri gé shprehet konkretisht si “po ndaj jetés” qé Hyji déshiron pér ¢do krijesé té tijén.
Kjo “po ndaj jetés” e ka formén e saj té€ ploté né Jezusin e Nazaretit dhe né fitoren e tij mbi té
kegen me ané té shélbimit. N&é lidhje me kété té mos harrojmé kurré se Ungjilli i Jezusit, pikérisht
né sajé té Shpirtit, nuk reduktohet né njé konstatim té thjeshté, por déshiron té béhet “lajmi i miré
pér té varférit, clirimi pér té& burgosurit, shikimi pér té verbérit...”. Eshté ajo cka u shfaq me gjalléri
ditén e Rréshajés, duke u béré hir dhe detyré e Kishés pérkundrejt botés, misioni i saj parésor.

Ne jemi frytet e kétij misioni té Kishés népérmjet veprés sé Shpirtit Shenjt. Ne mbartim brenda
vetes até vulé dashurie té Atit né Jezu Krishtin gé éshté Shpirti Shenjt. Mos ta harrojmé kurré
kété, sepse Shpirti i Zotit kujtohet gjithmoné pér secilin dhe, veganérisht népérmijet jush, té rinj,
déshiron té zgjojé né boté erén dhe zjarrin e njé Rréshaje té re.

5. Shpirti Shenjt "Mésues i brendshém”

Té dashur té rinj, edhe sot Shpirti Shenjt vazhdon pra té veprojé me fugi né Kishé dhe frytet e tijj
jané té bollshme né masén né té cilén ne jemi té gatshém t'i celemi fuqisé sé tij ripértéritése. Pér
kété éshté e réndésishme qé secili prej nesh Ta njohé, té hyjé né marrédhénie me Té dhe té lihet
té udhéhiget nga Ai. Por né kété piké lind natyrshém njé pyetje: kush éshté pér mua Shpirti
Shenjt? Né fakt nuk jané té pakét ata té krishteré pér té cilét Ai vazhdon té jeté “i panjohuri i
madh”. Ja pse, duke u pérgatitur pér Ditén e ardhshme Botérore té Rinis€, kam dashur t’ju ftoj té
pérthellojmé njohjen vetjake té Shpirtit Shenjt. Né shpalljen toné té besimit shpallim: «Besoj né
Shpirtin Shenijt, gé éshté Zot dhe jetébérés dhe rriedh prej Atit e prej Birity (Simboli i Nicesé-
Kostandinopojé). Po, Shpirti Shenijt, Shpirti i dashurisé i Atit dhe i Birit, Eshté Burim jete gé na
shenijtéron, «sepse dashuria e Hyjit u ndikua né zemrat tona me ané té Shpirtit Shenjt gé na u
dhurua» (Rom 5,5). Megjithaté nuk mjafton Ta njohim; duhet Ta pranojmé si udhéheqgés té
shpirtrave tané, si “Mésuesin e brendshém” qé na fut né Misterin trinor, sepse vetém Ai mund té
na g¢elé ndaj besimit dhe té na béjé t& mundur gé ta jetojmé ¢do dité me plotési. Ai na shtyn drejt
té tjeréve, ndez né ne zjarrin e dashuris€, na bén misionaré té dashurisé sé Hyjit.

E di miré sa ju té rinjté mbartni né zemér vilerésim té€ madh dhe dashuri pér Jezusin, si déshironi
Ta takoni dhe té flisni me Té&. Miré pra, kujtoni se pikérisht prania e Shpirtit né ne vérteton, pérbén
dhe ndérton personin toné mbi veté personin e Jezu Krishtit té kryqézuar dhe té ringjallur. Le té
béhemi pra té aférm té Shpirtit Shenjt, gé té jemi té€ aférm té Jezusit.

6. Sakramenti i Pérforcimit dhe ai i Eukaristisé

Por — do té thoni ju — si mund ta Iémé veten té na ripértérijé Shpirti Shenjt dhe té rritemi né jetén
toné shpirtérore? Pérgjigjja — e dini — éshté: éshté e mundur népérmjet Sakramenteve, sepse
besimi lind dhe pérforcohet né ne falé Sakramenteve, parésisht pérmes atyre té fillesés sé
krishteré: Pagézimi, Pérforcimi dhe Eukaristia, gé jané bashképlotésues dhe té pandashém (khs
Katekizmi i Kishés Katolike, 1285). Kjo e vérteté mbi tre Sakramentet gé jané né fillim té té genit
toné té krishteré mbase lihet pas dore né jetén e besimit té jo pak té krishteréve, pér té cilét jané
gjeste té kryera né té kaluarén pa njé ndikim té vérteté mbi t&€ sotmen, si rrénjé pa limfén e jetés.
Ndodh qgé, pasi kané marré Pérforcimin, shumé té rinj largohen nga jeta e besimit. Dhe ka edhe
nga ata té rinj té cilét as qé e marrin kété sakrament. E pra éshté me ané té Sakramenteve té
Pagézimit, té Pérforcimit dhe mé pas, né ményré té vazhdueshme, té Eukaristisé qé Shpirti Shenijt
na bén bij té& Atit, véllezér té Jezusit, anétaré té Kishés sé tij, t& afté pér njé déshmi té vérteté té
Ungjillit, té afté pér té shijuar gézimin e besimit.



Ju ftoj pra té reflektoni pér sa po ju shkruaj kétu. Sot éshté posacérisht e réndésishme té
rizbulojmé sakramentin e Pérforcimit dhe t'i rigjejmé vlerat pér rritjen toné shpirtérore. Kush ka
marré sakramentet e Pagézimit dhe té Pérforcimit le té kujtojé se éshté béré “tempull i Shpirtit”:
Hyji banon né té. Té jeté gjithnjé i vetédijshém pér kété dhe té béjé té€ mundur gé thesari gé
gjendet tek ai té japé fryte shenjtérie. Kush éshté i pagézuar, por nuk ka marré akoma
sakramentin e Pérforcimit, le t& pérgatitet pér ta marré duke ditur se né kété ményré do té béhet
njé i krishteré “i ploté”, sepse sakramenti i Pérforcimit pérkryen hirin pagézimor (khs KKK, 1302-
1304).

Pérforcimi na jep njé forcé té vecanté pér té déshmuar dhe lavdéruar Hyjin me krejt jetén toné
(khs Rom 12, 1); na bén thellésisht té vetédijshém pér pérkatésiné ndaj Kishés, “Trup i Krishtit”,
gjymtyré té gjalla té té cilit té gjithé ne jemi, solidaré njéri me tjetrin (khs 1 Kor 12, 12-25). Duke e
I€né veten té& udhéhiget nga Shpirti, ¢do i krishteré mund té japé kontributin e tij né ndértimin e
Kishés falé karizmave qé Ai jep, sepse «secilimerr dhuraté té vecanté té zbulesés sé Shpirtit
Shenijt pér té mirén e pérbashkét» (1 Kor 12, 7). Dhe kur Shpirti vepron sjell né shpirtin toné frytet
e tij qé jané: «dashuria, hareja, pagja, duresa, dashamirésia, mirésia, besnikéria, butésia,
pérkorméria» (Gal 5, 22). Atyre gé mes jush nuk e kané marré ende sakramentin e Pérforcimit u
béj nga zemra ftesén qé té pérgatiten pér ta marré, duke i kérkuar ndihmé priftérinjve té tyre.
Eshté njé rast i vecanté hiri & ju ofron Zoti: mos lini t'ju shpétojé!

Do té doja té shtoja kétu njé fjalé mbi Eukaristiné. Pér t'u rritur né jetén e krishteré, éshté e
nevojshme té ushgehemi me Trupin dhe Gjakun e Krishtit: né fakt, jemi t& pagézuar dhe té
pérforcuar pér Eukaristiné (khs KKK, 1322; Thirrja Apost. Sacramentum caritatis, 17). “Burim dhe
kulm” i jetés kishtare, Eukaristia €shté njé “Rréshajé e pérjetshme”, sepse ¢do heré qé kremtojmé
Meshén e Shenjté marrim Shpirtin Shenjt gé na bashkon mé thellésisht me Krishtin dhe né Té na
shndérron. Nése, té dashur té rinj, do té merrni pjesé shpesh né Kremtimin eukaristik, nése do t'i
pérkushtoni pak nga koha juaj adhurimit té Sakramentit t& Shenjtérueshém, nga Burimi i
dashurisé, qé éshté Eukaristia, do t’ju vijé vendosméria e hareshme pér t’ia kushtuar jetén
ndjekjes sé Ungjillit. Do té shihni né té njéjtén kohé se aty ku nuk mbérrijné fugité tona, éshté
Shpirti Shenjt gé na shndérron, na mbush me fuqiné e tij dhe na bén déshmitaré plot me zjarrin
misionar té Krishtit té ringjallur.

7. Nevoja dhe urgjenca e misionit

Shumé té rinj e shohin jetén e tyre me shqgetésim dhe i béjné vetes shumé pyetje rreth sé ardhmes
sé tyre. Ata pyesin veten té shqgetésuar: Si té hyjmé né njé boté té shenjuar nga padrejtési té
shumta e té rénda dhe vuajtje? Si té reagojmé ndaj egoizmit dhe dhunés qé ndonjéheré duket se
fitojné? Si t'i japim njé kuptim té ploté jetés? Si té kontribuojmé né ményré qé frytet e Shpirtit qé
kemi kujtuar mé paré, “dashuria, hareja, paqgja, duresa, dashamirésia, mirésia, besnikéria, butésia,
pérkorméria” (nr. 6), ta mbushin kété boté té plagosur e té brishté, sidomos botén e té rinjve? Né
¢’kushte Shpirti gjallérues i krijimit t& paré dhe sidomos i krijimit t& dyté apo shélbimit mund té

béhet shpirti i ri i njerézimit? Mos té harrojmé se sa mé e madhe té jeté dhurata e Hyjit — dhe ajo e
Shpirtit t& Jezusit Eshté mé e madhja — po aq e madhe éshté nevoja e botés pér ta marré dhe pra i
madh dhe apasionues éshté misioni i Kishés pér té dhéné déshmi té besueshme. Dhe ju té rinj,
me Ditén Botérore té Rinisé, né njé faré ményre tregoni vullnetin pér té€ marré pjesé né kété
mision. Pér sa i pérket késaj, t&€ dashur miq, déshiroj t'ju kujtoj kétu disa té vérteta bazé mbi té cilat
té pérsiasni. Edhe njé heré ju pérséris se vetém Krishti mund t'i pérmbushé aspiratat mé intime té
zemrés sé njeriut; vetém Ai éshté i afté ta njerézojé njerézimin dhe ta ¢ojé drejt “hyjnizimit” té tij.
Me fuqiné e Shpirtit té tij Ai ndikon né ne dashuriné hyjnore, qé na bén té afté t& duam té aférmin
dhe té gatshém té vihemi né shérbim té tij. Shpirti Shenjt ndricon, duke zbuluar Krishtin e
krygézuar dhe té ringjallur, na tregon udhén pér t'u béré mé té ngjashém me TE&, pér té gené pra
“shprehje dhe mjet dashurie gé nga Ai buron” (Enc. Deus caritas est, 33). Dhe kush e |€ veten té
udhéhiget nga Shpirti e kupton se té vihesh né shérbim té Ungjillit nuk éshté njé zgjedhje me
déshiré, sepse ndjen sa urgjente éshté t'ia pércjellé edhe té tjeréve kété Lajm té Miré. Megjithaté,
duhet ta kujtojmé sérisht, mund té jemi déshmitaré té Krishtit vetém nése lihemi t& udhéhigemi
prej Shpirtit Shenjt, gé éshté «veprimtari kryesor i ungjillizimit» (khs Evangelii nuntiandi, 75) dhe
«protagonisti i misionit» (khs Redemptoris missio, 21). Té dashur t& rinj, si¢c kané pérséritur mé se
njé heré Parardhésit e mi té nderuar Pali VI dhe Gjon Pali ll, té shpallésh Ungjillin dhe té
déshmosh besimin &shté sot mé tepér se kurré e nevojshme (khs Redemptoris missio, 1). Dikush
mendon se ti paragesésh thesarin e gmuar té besimit personave qé nuk e bashkéndajné do té
thoté té jesh mostolerant ndaj tyre, por nuk éshté késhtu, sepse té propozosh Krishtin nuk do té
thoté ta detyrosh até (khs Evangelii nuntiandi, 80). Dhe nga ana tjetér, para dymijé vjetésh
dymbédhjeté Apostuj kané dhéné jetén qé Krishti té njihej dhe té duhej. Qé nga ajo kohé Ungjilli
né shekuj vazhdon té pérhapet falé burrave dhe grave té gjalléruar nga i njéjti zell misionar i tyre.
Edhe sot duhen dishepuj té Krishtit gé t& mos kursejné kohé dhe energji pér t'i shérbyer Ungjillit.
Duhen té rinj qé té Iéné té digjet brenda tyre dashuriné e Hyjit dhe t'i pérgjigjen bujarisht thirrjes sé
tij urgjente, si¢c kané béré shumé té rinj té& lumtur e shenijtér té sé kaluarés dhe edhe té kohéve mé
prané nesh. Né vecanti ju siguroj se Shpirti i Jezusit ju fton sot ju té rinjve té jeni mbartés té lajmit
té miré té Jezusit pér bashkémoshatarét tuaj. Véshtirésia gé pa dyshim ndeshin té rriturit né
afrimin e sferés sé rinisé né ményré té kuptueshme dhe bindése mund té jeté njé shenjé me té
cilén Shpirti do t’ju shtyjé ju té rinjté qé té ngarkoheni me kété barré. Ju njihni idelaet, gjuhét, dhe
edhe plagét, pritshmérité, dhe sé bashku déshirén e bashkémoshataréve tuaj pér té mirén. Celet
bota e gjeré e dashurive, e punés, e formimit, e pritjes, e vuajtjes rinore... Secili prej jush té keté
guximin t'i premtojé Shpirtit Shenjt se do t'i sjellé njé té ri Jezu Krishtit, né ményrén gé i duket mé
e mira, duke ditur t'i “jepni pérgjigje gjithsecilit qé prej jush kérkon arsyen e shpresés qé éshté né
ju, me butési” (khs 1 Pjt 3,15).

Por pér té arritur kété qéllim, té dashur té rinj, jini t& shenijté, jini misionaré, sepse nuk mund té
ndahet kurré shenjtéria nga misioni (khs Redemptoris missio, 90). Mos kini friké té& béheni
misionaré si shén Francesk Saveri, qé ka pérshkuar Lindjen e Largét duke shpallur Lajmin e Miré
deri né piké té fundit, apo si shén Tereza e Jezusit Fémijé, gé ge misionare edhe pse nuk e la
kurré Karmelin: si njéri ashtu edhe tjetra jané “Pajtoré t& Misioneve”. Jini té gatshém té vini né lojé

jetén tuaj pér té ndriguar botén me té vértetén e Krishtit; pér t'iu pérgjigjur me dashuri urrejtjes dhe
pércmimit té jetés; pér té shpallur shpresén e Krishtit té ringjallur né ¢do cep té botés.

8. Té lusim njé “Rréshajé té re“ pér botén

Té dashur té rinj, ju pres té€ shumté né numér né korrik té vitit 2008 né Sydney. Do té jeté ky njé
rast i dhéné nga Provania pér té eksperimentuar plotésisht fuginé e Shpirtit Shenijt. Ejani té
shumté né numeér, pér té€ gené shenjé shprese dhe mbéshtetje e gmuar pér bashkésité e Kishés
né Australi qé pérgatiten pér t’ju pritur. Pér té rinjté e Vendit qé do té na presé do té jeté njé rast i
veganté pér t'i shpallur bukuriné dhe gézimin e Ungijillit njé shoqérie té shekullarizuar né shumé
aspekte. Australia, si mbaré Ogeania, ka nevojé té rizbulojé rrénjét e saj té krishtera. Né Thirrjen
post-sinodale Ecclesia in Oceania Gjon Pali Il shkruante: «Me fuginé e Shpirtit Shenijt, Kisha né
Ogeani po pérgatitet pér njé ungjillizim té ri té popujve gé sot kané uri pér Krishtin... Ungjillizimi i ri
éshté njé parési pér Kishén né Ogeani» (nr. 18).

Ju ftoj t'i kushtoni kohé lutjes dhe formimit tuaj shpirtéror né kété pjesé té fundit t& udhés gé na
con né Ditén XXIII Botérore té Rinis€, gé né Sydney té mund té pértérini premtimet e Pagézimit
tuaj dhe té Pérforcimit tuaj. Sé bashku do té thérrasim Shpirtin Shenjt, duke i kérkuar me besim
Hyjit dhuratén e njé Rréshaje té ripértériré pér Kishén dhe pér njerézimin e mijévjecarit té treté.

Maria, e bashkuar né lutje me Apostujt né Cenakull, ju shoqgérofté gjaté kétyre muajve dhe fitofté
pér té gjithé té rinjté e krishteré njé ndikim té ri té Shpirtit Shenjt qé t'i ndezé zemrat. Kujtohuni:
Kisha ka besim tek ju! Ne Barinjté, né vecanti, lutemi gqé ta doni dhe té béni gé té tjerét ta duan
gjithmoné e mé tepér Jezusin dhe Ta ndigni besnikérisht. Me kéto ndjenja ju bekoj té gjithéve
duke ju dashur shumé.

Nga Lorenzago, 20 korrik 2007

